
SUN’IY YO’LDOSHDAN OLINGAN TASVIRDAGI DALA MAYDONI CHEGARALARINI 

ANIQLASH USULLARI  

Annotatsiya. So’ngi yillarda sun’iy yo’ldosh tasvirlaridan qishloq xo’jaligiga oid qimmatli 

ma’lumotlarni tez o’zlashtirilishi kuzatilmoqda. Biroq, bu tasvirlarni qo’lda tahlil qilish ko’p vaqt va 

energiya talab qiladi. Tasvirni qayta ishlashni avtomatlashtirishda, ayniqsa aniq segmentasiya va 

tanib olishda obyekt konturlarini to’g’ri ajratish o’ta muhim hisoblanadi. Mazkur tadqiqot ishi tasvir 

obyekt konturlarini aniqlash usullari qiyosiy tahliliga bag’ishlangan bo’lib, unda eng samarali usulni 

aniqlash uchun pikselli taqqoslash orqali baholash amalga oshirilgan va tasvir sifat ko’rsatkichi 

asosida yangi yondashuv taklif etilgan. Ushbu yondashuv asosida sun’iy yo’ldoshdan olingan 

tasvirlardagi obyekt konturlarni ajratishda foydalanilgan. 

 

Kalit so’zlar: kontur, sun’iy yo’ldosh, obyekt, tasvir, filtr, piksel, yondashuv, usul, algoritm. 

 

Kirish. Bugungi kunda sun’iy yo’ldosh orqali 

olingan qishloq xo’jaligiga oid tasvirlar asosida qishloq 

xo’jaligi maydonlari va ekinlari holati haqida muhim 

ma’lumotlar tez va sifatli shakllantirilmoqda. 

Ekspertlar bu kabi vazifalarni amalga oshirishda ko’p 

vaqt va kuch sarflashadi. Bu esa o’z navbatida, qaror 

qabul qilish jarayonini kechigishiga olib keladi. Odatda 

bu kabi muammolar tasvirni qayta ishlash va tanib 

olishni avtomatlashtirish orqali hal etiladi.  

Obyekt konturini aniqlash orqali segmentlashni 

amalga oshirish bu tasvirlarni qayta ishlashning muhim 

qismi bo’lib, unda tasvirdagi obyekt chegara 

chiziqlarini mavjudligi asosida kontur belgilanadi [1]. 

Tasvirdagi obyekt chegaralarini aniqlashda konturlarni 

to’g’ri va to’liq olinishi tasvirni turli shovqin va 

halaqitlardan holi hamda kontrastini normal darajada 

bo’lishiga bog’liqdir. Chunki tasvirda shovqin 

mavjudligi yolg’on konturlarni hosil bo’lishiga, tasvir 

kontrastining yetarli darajada bo’lmasligi esa 

konturlarni aniq va to’liq bo’lmasligiga olib keladi. Bu 

kabi muammolarni bartaraf etish maqsadida, tasvirga 

dastlab kontrastini oshirish [2-4] va shovqinlarni 

bartaraf etish [5] kabi dastlabki ishlov berish 

algoritmlarini qo’llash tavsiya etiladi. Navbatdagi 

bosqichlarda segmentatsiyalash va tasvirdagi obyekt 

belgilarini shakllantirish [6-8], informativ belgilarini 

aniqlash algoritmlari [9-24] tasvirdagi obyektni tanib 

olishda foydalanish maqsadga muvofiq hisoblanadi.  

Mazkur tadqiqot ishida kontur ajratishning 

gradientga asoslangan Sobel, Prewitt, Roberts, Scharr, 

Orhei, Kitchen-Malin, Kayalli va Canny, Robinson, 

LoG, DoG usullari baholanib, ular asosida kontur 

ajratishni nuqtali solishtirish algoritmiga nisbatan 

maqbul usuli aniqlangan. 

Metodlar. Faraz qilaylik, oT
- orginal tasvirlar 

va ularga mos 
k

oT
 konturi ekspert tomonidan ajratilgan 

tasvirlar to’plami, shuningdek iu
 kontur ajratishda 

qo’llaniladigan filtrlar hamda B  tasvirlarni solishtirish 

mezonlari to’plami berilgan bo’lsin. o ot T
 orginal 

tasvir va unga mos 
k k

o ot T
 konturi ekspert tomonidan 

ajratilgan tasvir uchun iu
 filtrni ot  tasvirga qo’llash 

natijasida hosil qilinadigan it  konturli tasvir 

quyidagicha aniqlanadi: 

( )i i ot u t=
, 1,11i =    (1) 

Bunda tasvirdagi obyekt konturini aniqlashda 

qo’llaniladigan filtrlar ishlab chiqilgan davriga ko’ra 

quyidagicha belgilandi: 1u −
 Roberts, 2u −

 Prewitt, 

3u −
 Sobel, 4u −

 Robinson, 5u −
 LoG, 6u −

 DoG, 

7u −
Canny, 8u −

 Kitchen-Malin, 9u −
 Scharr, 10u −

 

Kayalli, 11u −
 Orhei.  

Tanlangan filtrlar samaradorligini baholash 
k

ot  

tasvir va filtrlarni qo’llash natijasida olingan it  tasvirni 

solishtirish quyidagicha aniqlanadi: 

100%

k

o i

i k

o

t t
b

t


= 

, 1,11i =   (2) 

Bu yerda, ib B
, 

k

ot −
 konturli tasvir piksellar 

soni, 
k

o it t −
 

k

ot  va it  tasvirlarni kesishmasi 

piksellari soni.   

Mazkur yondashuvda (2) orqali olingan qiymat 

qanchalik katta bo’lsa, u holda bu qiymatga mos filtr 

eng samarali deb olinadi, ya’ni: 

 max , 1,11opt i
i

u b i= =
  (3) 

Hisoblash tajribasi va natijalar. Mazkur 

tadqiqot ishida hisoblash tajribasini o’tkazishda asl va 

unga mos konturli tasvirlar ekspertlar tomonidan 

shakllantirilgan www.kaggle.com saytida keltirilgan 

BSDS500 tasvirlar to’plamidagi 75 ta namuna 

tasvirdan foydalanilgan.  

Tasvir obyektlari konturini ajratishda tasvir 

sifatiga bog’liq holda mos samarali usulni aniqlash 

uchun tasvir sifatini baholashni etalonsiz BRISQUE 

[25] mashhur mezonidan foydalanilgan. Bunda 

keltirilgan BSDS500 tasvirlar to’plamidan olingan 75 

ta namuna tasvirlar va ularga turli halaqitlar qo’shish 

orqali 125 ta yangi tasvir yaratilib, 200ta tasvirdan 

iborat baza shakllantirilgan. Bazadagi tasvirlar sifati 

BRISQUE qiymatiga ko’ra 5 ta, ya’ni Best, Good, 

Medium, Poor va Bad toifali tasvirlar to’plamiga 

ajratildi (1-jadval). 

1-jadval  

BRISQUE qiymati bo’yicha tasvir toifalash 

natijalari 

Tasvir 

sifati 

Toifaga ajralish 

diapazoni 

Tasvir 

soni 

Best (0;21) 35 

Good [21-41) 8 

Medium [41;61) 47 

Poor [61;81) 86 

Bad [81;100) 24 

Best, Good, Medium, Poor va Bad toifali 

tasvirlar to’plamidan olingan namuna tasvirlar 

quyidagi rasmda keltirilgan. 

 
1-rasm. Best, Good, Medium, Poor va Bad 

toifali tasvirlar to’plami namuna tasvirlari 

 

Ajratilgan toifalar tasvirlariga yuqorida 

keltirilgan iu
, 

( )1,11i =
 filtrlarini qo’llash orqali 

konturlarni ajratish amalga oshirildi.  

Filtrlarni qo’llashdan olingan natijalar (2) 

formula orqali baholandi va baholashning o’rtacha 

qiymatlari aniqlandi, olingan natijalar 2-jadvalda 

keltirilgan.  

2-jadval 

Filtrlarni qo’llash natijalari 

Filtr nomi 

Filtrlarning (2) formula bo’yicha o’rtacha 

qiymatlari % 

Best Good Medium Poor Bad 

Roberts 39.63 33.98 24.12 12.69 11.25 

Prewitt 40.12 37.36 33.78 18.68 15.84 

Sobel 43.7 41.96 40.28 19.78 11.9 

Robinson 43.99 36.82 32.87 19.33 14.84 

LoG 33.42 33.71 32.07 24.72 15.78 

DoG 39.33 34.14 32.38 24.56 17.41 

Canny 25.34 15.87 21.92 19.71 16.03 

Kitchen-

Malin 61.42 33.5 31.47 20.08 17.43 

Scharr 80.42 40.68 27.76 15.62 14.39 

Kayalli 47.1 53.69 12.19 12.86 10.76 

Orhei 57.19 36.68 29.58 13.75 12.87 

 

2-jadvalga ko’ra “Best” tasvirlar to’plami 

uchun 9u −
 Scharr filtri, “Good” uchun 10u −

 Kayalli 

filtri, “Medium” uchun 3u −
 Sobel filtri, “Poor” 

tasvirlar to’plami uchun 5u −
 LoG, 6u −

 DoG va 8u −
 

Kitchen-Malin filtrini qo’llash samarali ekanligini 

ko’rish mumkin.  Biroq, ushbu tadqiqotda “Medium” 

va “Poor”, “Bad” tasvirlar to’plami uchun 

samaradorlik darajasi 50% dan past bo’lishi tasvir 

obyektlari konturini ajratishga qo’yiladigan talablarga 

javob bermaydi.  

Taklif etilgan yondashuv sun’iy yo’ldoshdan 

olingan tasvirlar to’plami SIRI_WHU_Datasetda ham 

sinovdan o’tkazildi. Sun’iy yo’ldosh tasvirlar to’plami 

dastlab BRISQUE mezoni bo’yicha baholandi, so’ngra 

ushbu mezon qiymatiga bog’liq holda mos obyekt 

konturini ajratish filtri qo’llanildi. Filtrlarni sun’iy 

yo’ldosh  tasvirlar to’plamiga qo’llash orqali olingan 

tasvir namunalari quyidagi rasmda keltirilgan (2-rasm). 

 
2-rasm. Sun’iy yo’ldosh tasviriga filtrlarni 

qo’llash natijalari 

 

Olingan natijalar BRISQUE qiymati bo’yicha 

ajratilgan tasvir to’plami uchun aniqlangan mos kontur 

ajratish filtrni qo’llash dala maydonlari konturlarini 

ajratishda samarador ekanligini ko’rsatdi. 

Xulosa. Mazkur tadqiqot ishida tasvirlarni 

qayta ishlash jarayonida obyektlar konturini aniqlash 

masalasi o’rganilgan. Bunda jami 11 ta filtrdan 

hisoblash tajribasini o’tkazishda foydalanilgan bo’lib, 

BSDS500 tasvirlar bazasidan olingan tasvirlar uchun 

tanlangan barcha filtrlar sinovdan o’tkazilgan. 

Qo’llanilgan filtrlar natijasida hosil qilingan tasvir 

konturi ekspert tomonidan ajratilgan konturli tasvir 

bilan piksellar mosligi bo’yicha baholangan.  

Ishlab chiqilgan yondashuv asosida sun’iy 

yo’ldosh tasvirlar to’plami uchun ham sinovlar 

o’tkazildi. Olingan natijalar sun’iy yo’ldosh 

tasvirlarida taklif etilgan yondashuvni qo’llash dala 

maydonlari konturlarini to’liqroq qamrab olinishini 

ko’rsatdi. 

